
Politički  lideri  su  se
opredjelili  za  stvaranje
okruženja  za  nova  radna
mjesta
Prvi  zamjenik  visokog  predstavnika  Donald  Hays,  premijer
Federacije Ahmet Hadžipašić, premijer Republike Srpske Dragan
Mikerević i gradonačelnik Brčkog Branko Damjanac su se susreli
danas u Jajcu da bi razgovarali o sadašnjem statusu Buldožer
procesa.  Pored  50  reformi  koje  su  donošene  u  prvoj  fazi,
formulisano je 50 novih reformi u okviru druge faze i one su
sada u vladinim i parlamentarnim procedurama. Očekuje se da će
ove reforme biti usvojene tokom ljeta. Treća faza Buldožer
procesa će biti pokrenuta krajem ovog mjeseca.

Na kraju prve faze, vlasti na državnom i entitetskim nivoima i
vlasti u Brčkom su se složile da uspostave Jedinice za hitnu
reformu koju bi činili mladi i motivisani državni službenici
koji bi imali direktan pristup šefovima vlada i koji bi bili
zaduženi  da  upravljaju  Buldožer  reformama  kroz  nadležna
ministarstva  i  vladine  odjele.  Danas  u  Jajcu  predstavnici
Jedinica za hitnu reformu su informisali političke lidere i
publiku koju je činilo više od 50 privrednika i predstavnika
bh. i međunarodnih organizacija o napretku koji je ostvaren u
usvajanju  reformi  iz  druge  faze.  Predsjedavajući  pet
regionalnih  Buldožer  komisija  i  Buldožer  komisije  za
poljoprivredu koja djeluje na cijeloj teritoriji BiH su na
sastanku dali obavještenje o prikupljenim reformama, prirodi
reformi, te preprekama i podsticajima sa kojima su se susrele
komisije tokom druge faze.

Također je predstavljena i brošura od 60 strana koja obrađuje
provedbu 50 reformi iz prve faze. Sljedeće sedmice ova brošura
će biti distribuirana širom BiH zajedno sa novinama.

Današnji sastanak se održao u proizvodnom prostoru preduzeća
“Alloy  Wheels”,  jer  je  to  preduzeće  uspješan  primjer  bh.
preduzeća  koje  je  kombiniralo  značajno  ulaganje  sa
talentovanom radnom snagom i postalo konkurentan izvoznik u
Evropu i šire. “Alloy Wheels” upošljava 126 osoba. Buldožer
reforme  prvenstveno  imaju  za  cilj  da  poboljšaju  poslovno
okruženje u BiH tako da se može pokrenuti još više preduzeća
kao što je ovo i na taj način otvoriti više radnih mjesta.

Ambasador Hays je istakao da je Buldožer stvorio mehanizam
putem kojeg bh. poduzetnici i političari moraju pronaći “svoja
rješenja za svoje probleme”.

Premijer Hadžipašić je ukazao na značajno preklapanje koji
postoji između Buldožer inicijative i Ekonomskih regija koje
su  procesu  stvaranja.  To  je  pripisao  činjenici  da  su  i
Buldožer i Regije istinski podređeni privredi i da nastoje
poboljšati poslovno okruženje da bi se privukle investicije i
otvorila nova radna mjesta.

Premijer Mikerević je istakao saradnju i partnerstvo koji su
uspostavljeni  između  Jedinica  za  hitnu  reformu  Republike
Srpske, državnih vlasti, Federacije i Brčkog.

Gradonačelnik Distrikta Brčko gosp. Damjanac je naglasio da je
Skupština Distrikta usvojila sve promjene koje je predložila
Buldožer komisija, što je izglasano u skladu sa naporima koje
uložio Distrikt da bi se stvorilo pozitivno poslovno
okruženje.


